
CONTRIBUTOS PRO SU SUPERAMENTU E S'TELIMINATZIONE DE SAS
BARRIERAS ARCHITETONICAS IN SOS EDIFITZOS PRIVADOS
LEGE N. 13 DE SU 09/01/1989
(Iscadentzia Dimandas su 01/03/2021 — oras 12:00)

Si informant sos tzitadinos interessados chi sunt abertos sos términes pro sa
presentatzione de sas dimandas de contributu pro sa realizatzione de operas a manera
dereta finalizadas a su superamentu e a s’eliminatzione de barrieras architetonicas in sos
edifitzios privados.

Ant diritu a su contributu sos chi ant handicap (o chie los at a carrigu) cun invalididades o
limitatziones funtzionales permanentes, cumpresu su tzegumine, ossiat cussas relativas a
sa caminada e a sa movidura, sos condominios in ue ant sa residéntzia sos chi ant
handicap o chie los at in carrigu, sos tzentros o sos istitutos residentziales cun immobiles
destinados a s’assisténtzia de pessones cun disabilidade.

Sas dimandas (in bullu) ant a dévere éssere presentadas a su Comune de Padria ebbia
cun sos modellos frunidos dae su Comune disponibiles in su situ de su Comune
www.comune.padria.ss.it alleghende: tzertificadu meigu chi atestat s'handicap;
declaratzione sostitutiva dae sa cale resurtent in ue est sa domo, sas dificultades de
atzessu a sa matessi, e puru sas dificultades in su impreare s’allogiu; su tzertificadu de
S’ASL (o fotocopia autenticada) chi atestat s’invalididade totale (100%) cun dificultade de
caminada, s'autorizatzione de su proprietariu de s’allogiu in su casu chi su richiedente e su
proprietariu non siant sa matessi pessone; su preventivu de ispesa pro sos interventos de
realizare.

A titulu dimostrativu si pretzisat chi sunt ammissibiles sos interventos sighentes dae parte
de pessones cun dificultade de caminada reconnoschida: rampas de atzessu — servu
iscala — piataforma o artziadore — ascensore; ismanniamentu giannas de intrada —
installatzione dispositivos de signalatzione pro favoréssere sa movidura de sos chi non
bident a in intro de sos edifitzios — installatzione mecanismos de abertura e serradura
giannas; adeguamentu ispatzios a in intro de s’allogiu (bagnu, coghina, aposentos, etz...)
— adeguamentu percursos orizontales e verticales.

Sas oOperas non devent éssere esistentes o in fase de realizatzione a sa data de
presentatzione de sa dimanda, e pro tales Ooperas non devet essere istadu cuntzessu
ateru contributu. S'esecutzione de sas oOperas de abatimentu de sas barrieras
architetonicas at a dévere avénnere in su rispetu de sa normativa edilitzia in vigentzia e in
su rispetu de su D.M. LL.PP. 14/06/1989 nr. 236.

NON SUNT AMMISSIBILES A CONTRIBUTU:

- sos interventos in allogios fraigados a pustis de s'intrada in vigore de sa lege 13/89,
francu su casu chi s'handicap de su benefitziariu siat imbeniente a sa data subra narada e
a su fraigu de s’allogiu; - sa realizatzione de allogios noos; sos interventos in allogios de
Edilitzia Residentziale Publica;- sas operas esecutadas prima de sa presentatzione de sa
dimanda.

TERMINES DE PRESENTATZIONE:
Sas dimandas si devent presentare intro de su 1° de martzu de ogni annu.

Tradutzione de s'operadora de s'isportellu linguisticu de Padria
Maria Leonarda Correddu

